ຜົນສຳເລັດ ທລຍ ໄລຍະທີ 2 ບັນລຸຜົນ​ສໍາ​ເລັດ ຕາມຄາດໝາຍທີ່​ວາງ​ໄວ້ 
									​ໂດຍ: ຄອນ​ທິບ ພວງ​ເພັດ

       ທລຍ ​​ໃນ​ໄລຍະ II ໄດ້​ເລີ້ມ​ຈັດ​ຕັ້ງ​ປະຕິບັດ​ໂຄງການມາ​ແຕ່​ປີ 2012 ​ເຊິ່ງມາ​ຮອດ​ປະຈຸ​ບັນ​ແມ່ນ​ຄົບ 3 ປີ ພໍດີດັ່ງ​ນັ້ນ, ມາຮອດປະຈຸບັນ ທລຍ ໄດ້ເຄື່ອນໄຫວວຽກງານຢູ່ທັງໝົດ 1,951 ບ້ານ, 278 ກຸ່ມບ້ານ, 44 ເມືອງທຸກຍາກ ໃນ 10 ແຂວງເປົ້້າໝາຍ. ຕະຫລອດ​ໄລຍະ​ຈັດ​ຕັ້ງ​ປະຕິບັດ​ວຽກ 3 ປີ ທລຍ ສາມາດ​ຕອບ​ສະໜອງຄວາມ​ຮຽກຮ້ອງ​ຕ້ອງການຂອງພໍ່​ແມ່​ປະຊາຊົນ​ຜູ້​ທຸກ​ຍາກ​ໄດ້​ດີ​ພໍ​ສົມຄວນ ໂດຍສະເພາະແມ່ນສາມາດ​ສະໜອງ​ໂຄງການ​ຍ່ອຍໄດ້​ທັງ​ໝົດ 988 ໂຄງການຍ່ອຍ 
[image: ]​​ເຊິ່ງປະກອບ​ດ້ວຍຂະແໜງ ສາທາລະນະ​ສຸກ, ສຶກສາທິການ, ນ້ຳສະອາດ, ຄົມມະນາຄົມ ແລະ ກະສິກຳ ​​ໄດ້​ຮັບ​ຜົນ​ໂຫຍ​ດ​ໂດຍ​ກົງ​ປະມານ 474.660 ຄົນ  ​ໃນ​ນັ້ນເປັນເພດ​ຍິງ​ເຖິງ​ເຄິ່ງໜຶ່ງ  ແລະ ເປັນ​ຊົນ​ເຜົ່າປະມານ 68 % ຂອງຈໍານວນຜູ້ທີ່ໄດ້ຮັບຜົນປະໂຫຍດ​ທັງ​ໝົດ. ​ສ່ວນການຈັດ​ຕັ້ງ​ປະຕິບັດ​ດັ່ງ​ກ່າວ​ແມ່ນ​​ໄດ້​ໃຫ້​ຄວາມ​ເອົາ​ໃຈ​ໃສ່ສົ່ງ​ເສີມ​ຊຸມ​ຊົນ​ໃຫ້​ມີ​ການຈັດ​ສັນ​ສະຖານ ທີ່ ​ເພື່ອ​ອະນຸລັກ ​ແລະ ປັກ​ປັກ​ຮັກສາ​ສິ່ງ​ໄ​ປ ຄຽງ​ຄູ່​ກັນ ​ແລະ ສິ່ງທີ່ສໍາຄັນ​ກວ່າ​ໝູ່​ໝົດແມ່ນປະຊາຊົນ​​ຜູ້​ທີ່ໄດ້​ຮັບ​ຜົນ​ປະ​ໂຫຍດ ​ມີ​ຄວາມ​ເພິ່ງ​ພໍ​ໃຈ​ຫຼາຍ​ຕໍ່​ກັບໂຄງການຍ່ອຍ ຂອງ ທລຍ ​ເຊິ່ງສູງ​ເຖິງ 80% ພ້ອມດຽວກັນ​ນີ້, ກໍ່​ຊຸມ​ຊົນ​ບ້ານ ປະເລາະມີ​ສ່ວນ​ຮ່ວມ​ໃນ​ການແຕ້ມ
ແຜນ​ວາດບ້ານ ​ໃນ​ເວລາ​ວາງ​ແຜນ​ພັດທະນາ​ບ້ານ  


ແມ່ນ​ຍ້ອນວ່າ ບັນດາ​ໂຄງການ​ຍ່ອຍ​ທີ່​ສໍາ​ເລັດ​ການ​ກໍ່ສ້າງ ​ແລະ ​ຖືກ​ນໍາ​ໃຊ້​
[bookmark: _Toc419931289][bookmark: _Toc419931290][bookmark: _Toc419983194]ມາ​​ແລ້ວ​ ​ເປັນ​ເວລາ 2 ປີ​ນັ້ນ ​ຍັງຢູ່​ໃນ​ສະພາບ​ດີ ຊົມ​ໃຊ້​ໄດ້​ເປັນ​ປົກກະຕິ ສາມາດ​ແກ້​ໄຂ​ຊີວິດການ​ເປັນ​ຢູ່ກໍຄືການອຳນວຍຄວາມສະດວກຕໍ່ຊີວິດປະ​ຈໍາ​ວັນ ຂອງປະຊາຊົນ​ໄດ້​ໃນ​ລະດັບທີ່​ແນ່ນອນ, ຜູ້ໃຫ້ທຶນຍັງມີຄວາມພໍໃຈກ່ຽວກັບຄວາມຄືບໜ້າໃນການຈັດ​ຕັ້ງ​ປະຕິ ບັດໂຄງການ​ຍ່ອຍ ​ ແລະ ສະ ແດງເຈດຈໍານົງເພື່ອສືບຕໍ່ໄລຍະຈັດ​ຕັ້ງ​ປະຕິບັດ​ໂຄງການ ທລຍ 2 ​ໄປ​ຕື່ມ​ອີກ 1 ປີ ຈົນຮອດປີ 2016. ທິດທາງແຜນການສໍາລັບສົກປີ 2015-2016 ຫຼືຮອບວຽນ 13 ຂອງ ທລຍ ທີ່​ສະ​ເໜີ​ໃຫ້ສະພາ​ບໍລິຫານ ທລຍ ເພື່ອພິຈາລະນາ ແລະ ຮັບຮອງນັ້ນ ​ແມ່ນ​ກ່ຽວ​ກັບທຶນເພີ້ມສືບຕໍ່ຈັດຕັ້ງປະຕິບັດ 7 ແຂວງເກົ່າຄື: (ຫົວພັນ, ຫຼວງນໍ້າທາ, ຊຽງຂວາງ, ສະຫວັນນະເຂດ, ສາລະວັນ, ເຊກອງ ແລະ ອັດຕະປື), ເນື່ອງຈາກ ການຈັດຕັ້ງປະຕິບັດຕົວຈິງຂອງ ທລຍ 2 ແມ່ນຈະສິ້ນສຸດໃນເດືອນທັນວາ 2015.​ ສຳລັບ 3 ແຂວງໃໝ່ຄື (ອຸ ດົມໄຊ, ຜົ້ງສາລີ ແລະ ຫລວງພະບາງ) ແມ່ນມີແຜນຈະສິ້ນສຸດ​ໂຄງການໃນເດືອນທັນວາ 2016 ແຕ່ໃນສະພາບຄວາມເປັນຈິງແລ້ວປະຊາຊົນໃນບັນດາແຂວງ ແລະເມືອງເປົ້າໝາຍນີ້ ​ແມ່ນຍັງມີຄວາມຮຽກຕ້ອງການ.
ຜົນສຳເລັດຂອງການຈັດຕັ້ງປະຕິບັດວຽກງານ ທລຍ ໄລຍະທີ 2 ນີ້ຖືວ່າບັນລຸຄາດໝາຍສົມຄວນ ເປັນຕົ້ນ​ແມ່ນ:    (1) ຕອບສະໜອງຄາດໝາຍສູ້ຊົນຕໍ່ການພັດທະນາຂອງລັດຖະບານ ແລະ ນະໂຍບາຍຕ່າງໆທີ່ກ່ຽວຂ້ອງກັບການພັດທະນາຊົນນະບົດເຊັ່ນ: ນະໂຍບາຍ 4 ບຸກທະລຸຂອງລັດຖະບານ​ເຊັ່ນ: (ດ້ານຈິນຕະນາການ; ການກໍ່ສ້າງບຸກຄະລາກອນ; ລະບອບລະບຽບການ ແລະ ການຫລຸດຜ່ອນຄວາມທຸກຍາກ) ​ແລະ ສາມາດສ້າງ​ພື້ນຖານ​ໃຫ້​ແກ່​ບ້ານ​ທີ່​ໄດ້​ຮັບ​ໂຄງການ ​ເຊິ່ງສ້າງ​ບາດກ້າວ​ທີ່​ດີ ​ໃຫ້​ແກ່​ບ້ານ​ທີ່​ໄດ້​ຮັບ​ໂຄງການສືບ​ຕໍ່​ພັດທະນາດ້ານ​ລາຍ​ຮັບ​ໄດ້ດ້ວຍ​ການ​ເຊື່ອມ​ຕໍ່​ກັບ​ຕະລາດ ​ແລະ ​ເຂົ້າ​ເຖິງ​ຕົວ​ເມືອງ​ ​ແລະ ຫລຸດ​ຜອ່ນ​ເວລາ ເພື່ອ​ທີ່​ຈະ​ພັດທະນາ​ໃຫ້​ບ້ານ​ຂອງ​ເຂົາ​ເຈົ້າຫລຸດ​ພົ້ນ​ອອກຈາກ​ຄວາມທຸກ​ຍາກ​ເທື່ອ​ລະ​ກ້າວ ​ແລະ ກາຍ​ເປັນ​ບ້ານ​ພັດທະນາ  ຫຼື ອາດ​ຈະ​ກາຍ​ເປັນ​ຕົວ​ເມືອງນ້ອຍ​ໃນ​ອະນາຄົດ. ​ເຊິ​ງ​ໝາຍ​ຄວາມ​ວ່າ ​ບັນ​ລຸ​ໄດ້​ນະ​ໂຍບາຍ ສາມ​ສ້າງ​ຂອງ​ລັດຖະບານ.
ໃນນັ້ນ 1,951 ບ້ານແມ່ນມີແຜນລະອຽດສຳລັບການພັດທະນາບ້ານແບບຍືນຍົງ,​ ພ້ອມດຽວກັນນັ້ນລັດຖະບານ ແລະ ອົງການພັດທະນາອື່ນໆ ກໍໄດ້​ໃຫ້​ຄວາມເອົາໃຈໃສ່ ​ໃຫ້​ຄວາມຮ່ວມ​ມື​ປະສານ​ງານ ເພື່ອໃຫ້ວຽກງານ ທລຍ ສາມາດບັນລຸຄາດໝາຍ ທີ່ກໍານົດໄວ້;  (4) ສາມາດບັນລຸເປົ້າໝາຍ​ໂຄງການ ທີ່​ໄດ້​ກໍານົດ​ໄວ້​ໃນ​ເບື້ອງ ກ່ຽວ​ກັບ ການປັບປຸງການເຂົ້າເຖິງ ແລະ ການນໍາໃຊ້ໂຄງລ່າງພື້ນຖານ ແລະ ການບໍລິການຕ່າງໆສໍາລັບຊຸມຊົນທີ່ທຸກຍາກ ທີ່ນອນຢູ່ໃນເປົ້າໝາຍຂອງໂຄງການ ໃນລັກສະນະແບບຍືນຍົງ ໂດຍຜ່ານຂະບວນການພັດທະນາຊຸມຊົນ ແລະ ທ້ອງຖິ່ນ.ນອກຈາກ​ນັ້ນ ​ຍັງສາມາດ​ປະຕິບັດ​ໄດ້​ບັນດາ

[image: ]ຕົວຊີ້ວັດຜົນໄດ້ຮັບຂອງທລຍ 2​ ໄດ້​ເປັນ​ຢ່າງ​ດີ ​​ເຊັ່ນ:​ ຕົວ​ຊີ້​ວັດ​ການ​ເຂົ້າ​ຮ່ວມ​ກອງ​ປະຊຸມ​ຂັ້ນ​ບ້ານຂອງ​ແມ່ຍິງ ຢ່າງຫນ້ອຍ​ໃຫ້​ໄດ້ 40% ສາມາດ​ປະຕິບັດ​ໄດ້​ລື່ນ​ຄາດໝາຍ ຍ້ອນ​ວ່າ ສາມາດ​ປະຕິບັດ​ໄດ້​ເຖິງ 52. ຜູ້​ທຸກ​ຍາກ​ຂັນ​ບ້ານ​ຕ້ອງ​ໄດ້​ເຂົ້າ​ຮ່ວມ​ກອງ​ປະຊຸມ​ວາງ​ແຜນ​ຂັ້ນ​ບ້ານ ຕ້ອງ​ໃຫ​ກວມ​ເອົາ 60%. ​ແຕ່​ການ​ຈັດ​ຕັ້ງ​ປະຕິບັດ​ຕົວ​ຈີ​ງ​ແມ່ນໄດ້ 65% ອື່ນໆ ​ເປັນ​ຕົ້ນ; (5) ປະ ຕິບັດຕາມຂໍ້ຕົກລົງ ທີ່ລະບຸໄວ້ໃນສັນຍາໂຄງການລະຫວ່າງລັດຖະບານ ແລະ ຜູ້ໃຫ້ທຶນ; ແລະ (6) ຕອບສະໜອງ​ໄດ້ນະໂຍບາຍການພັດທະໃນປະຈຸບັນຂອງອົງການພັດທະນາອື່ນໆເປັນຕົ້ນໄດ້ເຂົ້າຮ່ວມກັບອົງ  ການ ອື່ນໆ ໃນການພັດທະນາຊົນນະບົດ ແລະ ລຶບ ລ້າງຄວາມທຸກຍາກຂອງປະຊາຊົນ.ພິ​ເສດການມາປະເມີນຜົນ-ກວດກາ ​ໂຄງການຂອງບັນດາຜູ້ໃຫ້ທຶນກໍ​ໄດ້ຢັ້ງຢືນ​ໃຫ້​ເຫັນ​ເຖິງຜົນສຳເລັດຂອງວຽກງານ ທລຍ ທີ່ອີງໃສ່ບັນດາຕົວຊີ້ວັດຕ່າງໆ ນອກຈາກ​ນັ້ນ, ການໃຫ້ທິດຊີ້ນຳຢ່າງໄກ້ຊິດ ຂອງລັດຖະບານແຫ່ງ ສປປ ລາວ ບວກກັບຄວາມເອົາໃຈໃສ່ຂອງພະນັກງານ ທລຍ ການ​ຄັດ​ເລືອກ​ບຸລິມະສິດ​ຄວາມ​ຕ້ອງ ການ ​ຂອງ​ຊາວ​ບ້ານ

